
Izjava OHR-a na konferenciji
za  medije  međunarodnih
organizacija
Ambasadori Hays i Wnendt u Banjaluci 

Prvi zamjenik visokog predstavnika Donald Hays i viši zamjenik
visokog  predstavnika  Werner  Wnendt  boravit  ćće  sutra,  13.
feburara 2004.godine u Banjaluci, gdje ćće se sastati sa višim
zvaničnicima  Republike  Srpske.   Danas  su  se  susreti  sa
predstavnicima vlasti BiH i FBiH.

Cilj ovih sastanaka je naglasiti vladi BiH i parlamentarnim
liderima  duboku  zabrinutost  međunarodne  zajednice  da  će
kontinuirani neuspijeh vlasti da provede reforme za koje su se
obavezali uništiti svaku šansu da Bosna i Hercegovina pristupi
Parnerstvu  za  mir  ili  da  ove  godine  započne  pregovore  o
stabilizaciji i pridruživanju Evropskoj uniji.

Neuspjelo  poštivanju  obaveza  također  može  koštati  Bosnu  i
Hercegovinu kredita u vrijednosti od nekoliko stotina miliona
dolara za ovu godine. Donio sam materijale koji su podijeljeni
na jutrošnjem sastanku. Tu su iznijete činjenice i brojke
vezane za ovaj proces.

Studija  izvodljivosti  Evropske  unije  je  identifikovala  16
koraka koje bh. vlasti moraju poduzeti u prvoj polovini 2004.
godine ako BiH žželi dobiti šansu za pozitivnim odgovorom
Evropske  unije  u  toku  druge  polovine  ove  godine  o  njenoj
spremnosti  da  započne  formalne  pregovore  o  Sporazumu  za
stabilnost i pridruživanje.

Da bi ispunili uslove iz oblasti vladavine prava i sigurnosti,
vlasti  se  moraju  pokrenuti  sa  mrtve  tačke  sa  reformom
obavještajne službe, uspostavi jedinstvenog Visokog sudskog i

tužilačkog  vijeća, te da pojačaju organe za provođenje zakona
na državnom nivou.

Što se tiče uslova za članstvo u Partnerstvu za mir, vlasti
moraju imenovati ministra odbrane ili popuniti osam najviših
pozicija u Ministarstvu odbrane, Generalštabu i operativnoj
komandi  do  kraja  ove  sedmice.   Zakon  o  jedinstvenoj
obavještajnoj  agenciji  na  državnom  nivou  pod  odgovarajučom
demokratskom kontrolom treba da bude usvojen do 1.marta. SIPA
da postane operativna do 1.aprila.  

Ovo su samo neki od preduslova koje BiH treba ispuniti na putu
prema evropskim integracijama.   Jutrošnji sastanak je bio
poziv  na  buđenje  bh.  zvaničnicima:  vrata  Evrope  se  brzo
zatvaraju. 


